
Mrrudu Paran

Mrrudu Paran, rima alang quri Imiqu Paran. Alang Drodux, alang
Truwan, alang Boarung, alang Gungu ma alang Suku. Uxe ka alang Tntana,
ini tutuy ka gbsuran daha Walis Buni, ano Seediq pneeyah rima alang Imiqu
mslipaqg daha ka Tanah Tunux.

Tmragil riyung gglahang na seediq ka Tanah Tunux. Muure paru ka
laqi ma bubu mqedil daha, uka pnixanan. Ano ba skagul rseno seediq mosa
gmeyu ghuni bbuyu baro, simeyun sapah gtinuh Tanah Tunux Paran. Ini
bege pila ririh bgeurs seediq duri.

Mngari knkawas snegul ku tama mu mosa limqu baro, mosa ku dmayo
mheyan ghuni paru, tllingis ku dmayo tama mu mheyan ghuni ciida.
Tmraqil paru seedig ka Tanah Tunux ciida, mseyang paru seediq Imiqu,
hbaro seedig wada hugil. Kiya wada mseyang paru seediq, kika Mrrudu
Paran. Msange Mrrudu Paran ciida, sliyun na ka mnngari seedig bobo
Mrrudu Paran, tpanun rulu toraku hadun na alang Gluban hini.

Alang Gluban nnigan PImukan ka cbeyo han, bukuy alang ge Imiqu
paru, berah ge Imiqu para uri; ssiyo ge yayung biciq ma nigan ka yayung

paru ka berah. Nigan ygeyaq alang Gluban, gnpahan PImukan cbeyo han.

Psugan na ygeyad ka seediq sneli daha kndalax Paran. Ini
baka yqgeyaq qqpahun ka ciida, kika mbeyax ppuuyas lagi, mbeyax naq
prading smmalu ygeyaq, pgyaqun daha mphuma paye ka seediq hini duri.

Prading han, uka ani mmaanu ppuqun ka Seedig Gluban han, malu
Inlungan seediq Mbgala, seedig Tayal kesun ta. Dheya tikuh meyah mege
kana so ppuqun seediq Gluban hini, so suke Bgala kesun ta. Kiya ini
miyan chngii kesun miyan suke Bgala betaq saya.

sklui miyan rudan miyan ini rengo kari nagah ndaan Tanah Tunux
ncbeyo. Ini nami kseyang uri, ini kesa kseyang rudan miyan, mgaras miyan
msterung Tanah Tunux. Splawa nami meyah mekan ido sapah, smruwa
nami Tanah Tunux knnagah yami. Bale ba bale, smruwa ta seedig, smruwa
ita Seediq uri.

Mntena gbsuran Walis Buni mesa, bleyaq mosa namu alang Gluban,
bleyaqg mmaangal, mskuxul, kiya dungus kesun “Alang Gluban”. Mbahang
ta kari na gbsuran Walis Buni ita seedigq Gluban, iya chngii kari na

mmaangal ta ma mskuxul ta nii mesa.

